Termau Allweddol Bwdhaeth Tiee

wjec

Dylai dysgwyr allu egluro a chymhwyso’r termau hyn mewn perthynas a'r themau:

1. Bwdha - Bod sydd wedi rhoi'r gorau'n llwyr i'r holl rithdybiau a'u holion. Yn gyffredinol, ystyr
‘Bwdha’ yw Yr Un Effro’.

2. Dhamma - Dysgeidiaethau Bwdha.
3. Dukkha - Poen, dioddefaint, clefydau ac anghytgord.

4. Y Llwybr Wythplyg - Crynodeb o'r llwybr arferion Bwdhaidd sy'n arwain at ryddhad rhag
Samsara.

5. Metta Bhavana - Myfyrio caredigrwydd-cariadus a gaiff ei arfer er mwyn meithrin caredigrwydd
cariadus tuag at eraill.

6. Gwirioneddau Nobl - Y pedair dysgeidiaeth sy'n ffurfio hanfod dysgeidiaethau Bwdha.
Sylweddolodd y gwirioneddau hyn wrth fyfyrio o dan goeden Bodhi.

7. Parinirvana - Nirvana ar 6l marwolaeth; yn digwydd pan fydd corff rhywun a gyrhaeddodd
nirvana yn ystod ei oes yn marw.

8. Samatha - Arfer myfyrio pwynt unigol drwy feddylgarwch (mindfulness) anadlu er mwyn tawelu'r
meddwl a'i 'ffurfiadau’.

9. Sangha - Cyfieithir fel 'cymuned' ac mae'n cyfeirio at y gymuned Fwdhaidd sy'n cynnwys
mynachod, lleianod a nofisiaid.

10. Tanha - Gellir ei gyfieithu fel 'chwant' neu 'awydd', a all fod yn gorfforol neu'n feddyliol. Ystyrir
eu bod yn achosi dioddefaint.

11. Vipassana - Myfyrio a gaiff ei arfer fel rhan o Fwdhaeth Theravada sy'n canolbwyntio ar y corff
neu'r synhwyrau a geir o fewn y corff.

12. Vesak - Fe'i gelwir hefyd yn Ddiwrnod Bwdha, ac mae'n dathlu genedigaeth y Bwdha arfaethedig,
Siddhartha Gautama.

Termau defnyddiol eraill:

1. Arhat - ‘Dinistriwr Gelynion'. Person sydd wedi dinistrio pob rhagdybiad (y gelyn) drwy hyfforddi
ary llwybr ysbrydol. Ni chaiff ei eni eto byth mewn samsara.

2. Bhikkhu - Mynach Bwdhaidd.
3. Bhikkhuni - Lleian Fwdhaidd.

4.  Bwdholiaeth - Cyrraedd y lefel uchaf o oleuedigaeth lle y ceir doethineb hollwybodus a lle y
gweithredir er mwyn sicrhau heddwch meddwl i bob bod dynol.

Dhammapada - Casgliad o ddywediadau'r Bwdha.

Diwali- Y diwrnod y gwnaeth Ymerawdwr Ashoka ildio pob peth gan fabwysiadu'r llwybr heddwch
lle y newidiodd i Fwdhaeth.

Goleuedigaeth - Rhyddhad a rhoi'r gorau'n llwyr i gylch Samsara.

l]atakas - Straeon sy'n ymwneud a bywydau'r Bwdha yn y gorffennol.

Karma - (Kamma - Pali): “Gweithred”. Bydd gweithredoedd gan bobl drwy gydol eu bywyd yn
pennu eu dyfodol.

Karuna - Cyfieithir fel tosturi.

Kathina - Gwyl Fwdhaidd Theravada sy'n dathlu diwedd y tymor monswn a seremoni elusengar
fwyaf y flwyddyn Fwdhaidd.

Lama - Cyfieithiad Tibetaidd o 'gwrw' sy'n golygu athro ysbrydol.
Magga - Y llwybr i ddiwedd dioddefaint - llwybr canol y pedwerydd gwirionedd nobl.

Mahayana - “Cerbyd mawr” (at iachawdwriaeth). Yr enw a roddir i elfennau mwy blaengar
Bwdhaeth.

Mantra - Seiniau neu eiriau symbolaidd.
Mara - Y cythraul (demon) a demtiodd Siddhartha Gautama tra'r oedd yn myfyrio.

Myfyrio - Technegau sy'n annog acyn datblygu gallu unigolioniganolbwyntio, eglurder, positifedd
emosiynol a golwg ddigyffro ar wir natur pethau.

Nirodha - Y gwirionedd am ddiwedd dioddefaint - mai goleuedigaeth yw'r gwellhad ar gyfer
dioddefaint.

Nirvana - Goleuedigaeth, diffyg ego llwyr.
Panna - Cyfieithir fel 'doethineb’.
Diwrnod Parinirvana - Gwyl Fwdhaidd Mahayana sy'n cofnodi marwolaeth y Bwdha.

Pratityasamutpada - ‘Dechreuad dibynnol', yn datgan bod pob peth yn deillio o bethau eraill:
achos ac effaith. Dysgeidiaeth bragmatig a gymhwysir at dukkha.

Ailenedigaeth - Cael eich aileni o ganlyniad i amgylchiadau blaenorol.

Ymwrthodiad - (Nekkhamma) - lldio'r byd a byw bywyd sanctaidd yn rhydd rhag blys, chwant ac
awydd.

Samadhi - Yn cyfeirio at gyflwr ymwybyddiaeth myfyrgar lle y daw'r meddwl yn llonydd.

Samsara - Cylch parhaus genedigaeth, marwolaeth ac ailenedigaeth.

Siddhartha Gautama - Y ‘Bwdha’, ‘Yr Un Effro’, mae Siddhartha yn derm Sanskrit sy'n golygu 'un
sy'n cyflawni ei nod'.

Sila - Ymddygiad moesol, yr egwyddor o ymddwyn yn drefnus sy'n hyrwyddo bodolaeth
heddychlon mewn cymuned.

Sunyata - Gwacter, un o brif athrawiaethau Bwdhaeth Mahayana nad oes unrhyw beth yn
cynnwys hanfod parhaol.

Tathagatagarbha - Yr athrawiaeth Mahayana sy'n datgan y gall pob bod teimladol gyflawni
Bwdholiaeth.

Theravada - “Ffordd yr Henaduriaid”, yr enw a roddir i'r unig ysgol Fwdhaeth geidwadol sydd
wedi goroesi.

32. Vassa - Tymor y monswn sy'n rhagflaenu gwyl Kathina.

Ewch i http://kadampa.org/reference/glossary-of-buddhist-terms i gael rhestr termau fwy cynhwysfawr
mewn perthynas a Bwdhaeth.

